
Inngangur 

Sérdeildin Ösp er hluti af Njarðvíkurskóla og starfar eftir starfsáætlun skólans. Sérdeildin starfar eftir  þeim 

verkferlum sem eru í gildi í Njarðvíkurskóla hverju sinni. Einkunnarorð Njarðvíkurskóla eru menntun og 

mannrækt. Ösp er sérhæft námsúrræði fyrir börn með þroskahömlun í Reykjanesbæ og var stofnuð árið 2002 af 

Gyðu Arnmundsdóttir sérkennara í Njarðvíkurskóla og Önnu Dóru Antonsdóttir skólaráðgjafa á skólaskrifstofu 

Reykjanesbæjar. Kennslufyrirkomulag byggir á skipulögðum vinnubrögðum og hugmyndafræði TEACCH  og 

þjálfun fer fram með atferlismótun að hluta. Kennsla í deildinni er að öðru leyti byggð á aðalnámskrá grunnskóla. 

Nemendur deildarinnar sækja tíma með sínum jafnöldrum eftir því sem við verður komið og njóta þá aðstoðar 

stuðningsfulltrúa. Þeir fá einnig viðbótartíma í skólaíþróttum, sundi, hönun og smíði, heimilisfræði og listum. 

Inntökuskilyrði 

Til að barn fái inngöngu í sérdeildina Ösp þarf að liggja fyrir formleg ósk forráðamanna þar sem fram kemur 

rökstuðningur með umsókninni. Enn fremur þarf að fylgja með staðfesting frumgreiningar frá þriðja stigs 

greiningaraðila sem felur í sér að barnið sé með alvarlega eða miðlungs þroskahömlun. Umsókn skal berast til 

sérkennslufulltrúa á fræðsluskrifstofu Reykjanesbæjar. Sérstakt inntökuteymi fjallar síðan um umsóknina og 

tekur ákvörðun um inntöku á sérstökum fundi. Á þann fund mætir jafnframt umsjónarmaður barnsins með þau 

greiningargögn sem eru til staðar. 

Hlutverk sérdeildar fyrir nemendur með þroskahömlun 

Ösp er sérdeild sem víkur frá hinu almenna. Ösp er skipt upp í þrjú stig, yngri nemendur, nemendur á miðstigi  og 

eldri nemendur sem hafa allir sinn tengilið og heimastofur í Ösp. Þátttaka nemandans í bekk fer eftir getu hvers 

og eins. Hlutverk sérdeildarinnar er að veita nemendum þjálfun og stuðning við nám við hæfi. Allir nemendur 

deildarinnar eru með einstaklingsnámsskrá, sem er að jafnaði metin tvisvar sinnum á ári. Við gerð og samþykkt 

einstaklingsnámsskrár koma bæði forráðamenn og fagfólk sérdeildarinnar. 

Stefna 

• að veita nemendum með þroskahömlun og námsumhverfi í samræmi við þeirra þarfir 

• að gera einstaklingsmiðaða námskrá og allir nemendur deildarinnar fái kennslu, þjálfun og verkefni sem 

best hæfir hverjum og einum 

• að nemendur auki sjálfstraust sitt, sjálfstæði og samskiptahæfni til daglegra athafna 

• að nemendur efli hæfileika sína og færni til að takast á við viðfangsefni daglegs lífs 

• að nemendur þjálfi vinnufærni sína 

• að efla félagsfærni nemenda 



Skipurit deildarinnar 

 

Ráðgjöf starfsfólks deildarinnar (starfsfólk) 

Deildin er skipulags- og stjórnunarlegur hluti Njarðvíkurskóla, undir stjórn skólastjóra. Dagleg umsjón er í 

höndum deildarstjóra námsúrræðisins. Deildarstjóri og fagfólk sem starfar í sérdeildinni veita ráðgjöf og stuðning 

til kennara og annars starfsfólks skólans sem hafa umsjón með nemendum með þroskahömlun. Auk fagfólks 

starfa stuðningsfulltrúar við deildina. 

Starfsmannalisti 

Nafn Starfsheiti 

Andrea Ösp Böðvarsdóttir Sérfræðingur í Ösp 

Aron Gauti Kristinsson Skólaliði og starfsmaður í frístundaheimili 

Ása Bríet Bergsdóttir Starfsmaður í frístundaheimili 

Birnir Birnisson Skólaliði og starfsmaður í frístundaheimili 

Bryndís Inga Guðmundsdóttir Skólaliði og starfsmaður í frístundaheimili 

Eva Sólan Stefánsdóttir Skólaliði 

Eygló Alexandersdóttir Þroskaþjálfi 

Eyþór Einarsson Skólaliði 

Falur Orri Guðmundsson Skólaliði og starfsmaður í frístundaheimili 

Fanney Lovísa Bjarnadóttir Skólaliði og starfsmaður í frístundaheimili 

Guðrún Edda Helgadóttir Skólaliði og starfsmaður í frístundaheimili 

Guðrún Elva Níelsdóttir Þroskaþjálfi 

Harpa Rós Guðnadóttir Starfsmaður í frístundaheimili 

Heiðdís Inga Halldórsdóttir Þroskaþjálfi 



Helga Ólína Aradóttir Sérkennari 

Jóhanna Ósk Kristinsdóttir Sérfræðingur 

Jón Aðalgeir Ólafsson Skólaliði 

Krista Gló Magnúsdóttir Starfsmaður í frístundaheimili 

Kristín Blöndal Deildarstjóri 

Linda Birgisdóttir Yfirþroskaþjálfi 

María Erla Finnbjörnsdóttir Þroskaþjálfi  

Marta Caber Skólaliði og umsjónarmaður frístundaheimilis 

Rafnar Ólafsson Skólaliði og starfsmaður í frístundaheimili 

Sara Dögg Hafþórsdóttir Skólaliði 

Sara Dögg Margeirsdóttir Kennari 

Sara Ósk Þórisdóttir Þroskaþjálfi 

Selma Óskarsdóttir Skólaliði 

Sigita Andrijauskiene Kennari 

Sigurlaug Ingvarsdóttir Starfsmaður í frístundaheimili 

Stefan Alexander Ljubicic Skólaliði 

Svandís Gylfadóttir Skólaliði 

Tanja Marín Unnarsdóttir Starfsmaður skóla 

Þórdís Gísladóttir Leiðbeinandi 

Þórunn Friðriksdóttir Skólaliði 
 

Nemendur í sérdeildinni 

Ösp er ætluð að hámarki 25 nemendum. Nemendur deildarinnar eru skráðir í umsjónarbekk og heyra sem slíkir 

undir umsjónarkennara þess bekkjar. Lagt er upp með góðu og virku samstarfi við umsjónarkennara nemenda 

sérdeildarinnar. Markmið er að hver og einn nemandi fái það námsumhverfi innan deildar sem ekki er hægt að 

mæta innan bekkjar. Það er einstaklingsbundið hve mikið nemendur geta verið í sínum bekknum og fer það eftir 

getu hvers og eins. Þetta er metið reglulega og eru forráðamenn upplýstir jafnóðum ef breytinga er þörf. 

Samtalsdagar fylgja þeim fundum sem eru á skóladagatali, en forráðamenn geta alltaf óskað eftir fundi utan þess 

ramma. Þá getur starfsfólk deildarinnar óskað eftir fundi með forráðamönnum. Það er markmið starfsfólks 

deildarinnar að eiga góð samskipti við nemendur og forráðamenn. Reynt er af fremsta megni að mæta óskum og 

þörfum þeirra. Öryggi og líðan nemenda deildarinnar er ávallt í fyrirrúmi. Starfsmenn í Ösp fylgja nemendum milli 

skólastofa og í frímínútum og hádegi. 

Skipulag skóladagsins 

Öspin opnar kl: 08:03 alla virka daga og hefst kennsla kl. 8:15 og lýkur kl. 13:20. Nemendur borða nesti kl: 9:15 

og fara í frímínútur á bilinu kl. 9.35-09:55. Nemendur í 1.–6. bekk fara út í frímínútur en nemendur í 7. – 10. bekk 

mega vera inni í frímínútum.  Starfsmenn í Ösp sinna gæslu í frímínútum bæði úti og inni. Hádegismatur hjá 1.-6. 

bekk er kl. 11:20-12:00 og hjá 7.–10. bekk frá kl: 12:00-12:40. Nemendur í Ösp fara ekki út í hádegisfrímínútur. 

Nemendum er með öllu óheimilt að fara út af skólalóðinni á skólatíma,  frímínútum og hádegismat nema með 

leyfi forráðamanna. 



Einstaklingsnámsskrá 

Kennarar og þroskaþjálfar í Ösp vinna einstaklingsnámsskrá fyrir hvern og einn nemanda undir umsjón 

yfirþroskaþjálfa. Áhersla er lögð á að nýta áhugamál nemenda og sterku hliðar þeirra. Þar koma einnig fram staða 

í námi, markmið og leiðir til að ná áætluðu markmiði. Reynt er að koma til móts við náms-, líkamlegar-, félags- og 

tilfinningalegar þarfir hvers og eins. Í langflestum tilvikum þarf að endurvinna námsefni sem er til svo það gangist 

nemendum með þroskahömlun og oftar en ekki þarf að búa til alveg nýtt. Oft má finna gagnlegt námsefni á 

veraldarvefnum. Einstaklingsnámsskrá er venjulega gerð við upphaf haustannar og endurskoðuð ef þurfa þykir. 

Áhersla er lögð á að markmið einstaklingsnámsskrár séu mælanleg eins og kostur er og minni áhersla á huglægt 

mat. Sett eru námsleg og félagsleg markmið. 

Námsmat er með margvíslegum hætti: 

• Nemendur deildarinnar taka aðlöguð próf 

• Fagmenn deildarinnar leggja fyrir einstaklingsmiðuð próf í samræmi við námsefnið 

• Fagmenn deildarinnar deildarinnar gefa umsögn um frammistöðu 

Samstarfs og teymisfundir  

Teymisfundir eru samráðsfundir forráðamanna og þeirra þjónustuaðila sem koma að barninu.  Forráðamenn, 

starfsmenn skóla eða aðrar þjónustustofnanir geta óskað eftir teymisfundi. Samskiptabækur eru notaðar til 

daglegra samskipta hjá nemendum sem og vikulegir póstar til forráðamanna. Í sumum tilvikum eru forráðamenn 

í daglegum samskiptum við starfsmenn deildarinnar. 

Kennsluumhverfi 

Í deildinni er unnið eftir hugmyndafræði TEACCH módelsins (e. Treatment and Education of Autistic and Related 

Communication Handicapped Children). Einnig er unnið eftir hugmyndafræði atferlismótunar og aðferð um 

skipulögð vinnubrögð, bakkavinnu þar sem unnið er með sjálfstæði nemenda. 

Skipulögð kennsla - TEACCH 

Skipulögð kennsla byggð á líkani TEACCH er meðferð og kennsla fyrir börn með þroskahömlun og fjölskyldur 

þeirra. Markvisst er fengist við þætti sem styrkja boðskipti, færni, sjálfstæði og áhuga einstaklingsins. 

Meginhugmyndafræði TEACCH er að leggja áherslu á sérþarfir barna með þroskahömlun og leitast er við að 

skipuleggja og aðlaga umhverfið til að auðvelda þeim að lifa og starfa í heimi þeirra sem ekki eru með 

þroskahömlun: 

• hafa m.a. boðskiptatruflanir 

• eiga í erfiðleikum með tengsl og samspil 

• hafa þörf fyrir reglu 

• hugsa hlutlægt 

• vilja festast í ákveðnum athöfnum 



• hafa góðan sjónrænan skilning 

• að aðstæður og verkefni séu sjónrænt greinileg 

• að einstaklingurinn skilji til hvers sé ætlast af honum 

• að athafnir og verkefni hafi greinilegt upphaf og endi 

• yfirfærsla á námi, að einstaklingurinn geti lært við mismunandi aðstæður 

• endurtekningu, mikil þörf fyrir reglu 

• sjálfstæði, að uppbyggingin stuðli að sjálfstæði 

• foreldrasamstarf, áhersla er lögð á samvinnu við foreldra og forráðamenn 

Skipulagning á daglegu lífi  

Sjónrænar vísbendingar er áhrifamikil leið til að auka færni einstaklinga með þroskahömlun og um leið auka 

sjálfstæði þeirra. Mikilvægt er að huga að þessum þáttum í ljósi þess að einstaklinga með einhverfu skortir gjarna 

frumkvæði og sjálfstæði. Öll verkefni og allt kennsluefni/umhverfi er sett upp á ákveðinn hátt. Hver athöfn fer 

fram á ákveðnum stað og hver nemandi er með afmarkað vinnusvæði. Myndir eru gjarnan notaðar til að merkja 

svæðin og verkefnin. 

Atferlisþjálfun  

Aðferðir snemmtækrar atferlisþjálfunar voru þróaðar af Dr. Ivar Lovaas og samstarfsfólki hans upp úr 1970 og 

byggðust á fjölda rannsókna á atferlismótun í kennslu barna með einhverfu. Í atferlisþjálfun er unnið samkvæmt 

snemmtækri íhlutun og ætti þjálfunin því að hefjast um leið og einstaklingurinn hefur verið greindur. 

Atferlisþjálfun nýtist mörgum einstaklingum með einhverfu, en þó ekki öllum. Í atferlisþjálfun eru aðferðir 

atferlisgreiningar notaðar til að kenna barninu að veita umhverfi sínu meiri athygli og læra af því. Barninu er 

kennd hegðun sem það hefur að litlu eða engu leyti á valdi sínu, t.d. tal, sjálfshjálp, leik- og félagsleg samskipti. 

Um leið er lögð áhersla á að draga úr eða uppræta óæskilega hegðun, t.d. þráhyggjukennda hegðun. Í þjálfuninni 

er allt það sem til stendur að kenna barninu brotið niður í lítil mælanleg skref. Hvert skref er kennt með því að 

nota skýrar vísbendingar (öðru nafni greinireiti). Í byrjun þarf oft að nota stýringu til þess að ná fram réttri svörun 

hjá barninu og jafnframt fyrirbyggja að það upplifi endurtekin mistök. Markmiðið með þjálfuninni er að barnið 

nái tökum á færni sem stuðlar að þroska þess og að það öðlist eins mikið sjálfstæði og kostur er. 

Umgjörð starf sérdeilda fyrir nemendur með þroskahömlun 

Starf sérdeildarinnar tekur mið af lögum um grunnskóla, eftir reglugerð um sérdeildir og öðrum þeim lögum og 

reglugerðum sem við eiga. Einnig tekur starfið mið af siðareglum þeirra stétta sem þar starfa. 

Heildstæður stuðningur við jákvæða hegðun í grunnskóla - PBS 

Njarðvíkurskóli starfar eftir hugmyndafræði um heildstæðan stuðning við jákvæða hegðun í grunnskóla (PBS). 

Nemendur í Ösp taka þátt í þessu starfi með skólanum og fylgjast fagmenn og stuðningsfulltrúar með því að þeir 

fari eftir gildum PBS - virðingu, ábyrgð og vinsemd. 

 



Skólaakstur 

Ferðaþjónusta er fyrir þá íbúa í Reykjanesbæ 18 ára og eldri og nemendur í grunn- og framhaldsskóla 

á skólatíma, sem heyra undir lög um málefni fatlaðs fólks nr.59/1992 með síðari breytingum. Skilyrði 

fyrir ferðaþjónustu er að einstaklingur geti ekki nýtt sér almenningssamgöngur sökum fötlunar, ráði 

hvorki yfir né geti notað bifreið og hafa ekki annan aðgang að faratæki. Forráðamenn sjá um að ganga frá pöntun 

á ferðaþjónustu. 

Frístundaheimili 

Frístundaheimilið Ösp stendur til boða fyrir alla nemendum í Ösp frá því að skóla lýkur til 16:00. Forráðamenn 

sækja um vistun í frístundaheimilinu á íbúavefnum Mitt Reykjanes. 

Húsnæði 

Húsnæðið sem sérdeildin Ösphefur til umráða er 550 fermetrar að stærð og stendur það á lóð við Njarðvíkurskóla. 

Húsnæðið hefur tekið miklum stakkaskiptum á undanförnum 20 árum.  Á þessum tveimur áratugum hafa fjórar 

byggingar bæst við upprunalegt húsnæði, en byggt var við Ösp  á árin 2003, 2006, 2012 og 2019.  Kennslurými í 

Ösp eru átta kennslustofur, rúmgóður hreyfisalur, skynörvunarherbergi og matsalur.  Frístundaheimili í Ösp er 

einnig rekinn í sama húsnæði frá kl. 13:20 - 16:00. 



 


